
RUDOLPHUS IMP . ALBERTO LEWENSTEINIO FILIO

SUO , CASTRUM MAGENHEIN ET OPPIDUM

BUNEKEIN DONO DAT .

N N 0 I .

Ex archivi Bada - Badenſis autlientico .

V ir Rupory von Gotts Gnaden eyn Romeſcher Kunig Eyn me -

rer des Riches dun kunt allen den , die diſen Brief ſehent ,

oder hörent leſen , daz Wir han gegeben Albrechte unſerme Sune

von Lewenſteyn , die Burg zu Magenſieun und die Stat zu Bunatein

und Derfere und Lutte und Gut allez daz darzu horet , in alleme de -

me rechte , als ſie hatte Her Conrad von Magenheyn , der heyzit uf

der obern Burg von deme ſtifte von Menze umbe den wir daz vorge -

nante Gut kouft han , wir geben ouch dem vorgenenten Albrechte

unſerme Sune , daz dorf zu Bamiſpach ' und den Kyrchſaz in demſel -

ben dorf und Lutteée und Gut allez daz darzu horet , den Hof zu Fle -

lingen , und vümf Morgen Wingarten in Bunechesmer Marg in unger -

ſchetten und in yuch Taz , und ſechz Morgen Wiſen die da ligen in

der Langenwiſen in Cimmerer Marg , daz wir ouch han kouft umbe

Frau Guten von Magenheyn , und den vorgenanten Conraden ir wirt

der ez ir ze yrer rechten wideme hatte gegeben in demſelben rechte

al⁊ er e2 hatte von dem Stifte zu Menze , alſo daz der vorgenant

Albrechte

Albrechte unſer Sun von Lewenſteyn ſechzhundert Pfund guter hal -

lere derſelben Frau Guten geben ſoll inwendig eynes Mandiz wanne

er es wird angeſprochen von ir wegen , und ſol ſie daran nich hin -

dern , gebe abef er der halber nith , ader irret er ſie in keyme wege

daran , ſo mag ſie des Koufis abe ſin , und mag daz vorgenante Gut

geben , der ir allermeiſt darumbe gibt , wir han ouch Kouft alle die

Lehen die Edele Lütte hatten von dem vorgenante Conrade die geben wir

ouch unſerme Sune der da vorbeſchriben ſtat , wir geben ime ouch

allez daz gut geſucht und und ungeſucht , daa da vorbeſchrieben ſtat ,

und daz darzu horet , an den Kyrchſatz zu Bunnekeyn , den der vor -

genante Conrade gegeben hat Zeyzolſe ſime Sune , vor alle Anſpra -

che , die er an daz vorgenante Gut und daz dazu horet , haben mochte

von keynerleie Sache , der Brief wart gegeben an dem Montage vor

Sanct Johannis Tage zu Sungichten , da man zalte nach unſerz Her -

ren Geburte Duſent jar zweihundert jar und eyn und Nuinceck jar ,

in unſeres Riches achzehenden Jare .

— ſ —


	Seite 296
	Seite 297

